
EREIN PRIBATUAK 2022. ENPLEGUAREN SORRERA 

GARBIRAKO LAGUNTZA ETA MIKROENPRESEN ETA ETE-

AK ERATZEKO ETA GARATZEKO LAGUNTZA. 

HELBURUA: Laguntza honen helburua landa-garapena da. Hau, landa-eremuak hazi eta 

suspertzeko prozesua da, biztanleriaren bizi-baldintzak hobetzeko, funtsezko hainbat 

ardatzen bidez, hala nola, ardatz ekonomikoa, soziokulturala, ingurumenekoa, etab. Hala, 

hainbat helburu betetzea lortzen da, hala nola biztanleen bizi-kalitatea hobetzea, euskal 

nekazaritzaren eta, oro har, landa-ingurunearen funtzioaniztasuna eta jasangarritasuna 

bermatzea eta sustatzea arlo ekonomikoan, sozialean, ingurumenekoan eta kulturalean, 

euskal nekazaritzaren errealitatera eta ezaugarrietara egokitutako eredua diseinatuz, 

despopulatze- eta uzte-prozesuak geldiaraziz, eta landa-munduaren eta kultura-munduaren 

arteko elkarreragina sustatuz.  

 

ONURADUNAK: 

Mikroenpresak eta enpresa txiki eta ertainak eratu eta garatzea. Europako Batzordearen 

2003ko maiatzaren 6ko 2003/361/EE Gomendioak egiten duen definizioaren arabera, 

bigarren eta hirugarren sektoreetako edozein eratako enpresak eratu eta sortzea eta 

autonomoetan alta emandako pertsona fisikoek garatutako proiektuak egitea, non eta 

inbertsioak ez diren bideratzen nekazaritzako produktuak eta elikagaiak ekoiztera, eraldatzera 

eta merkaturatzera. Garapen gisa ulertuko da produktibitatea gehitzen duen edo ekoizpen- 

edo negozio-ildo berria dakarren inbertsio oro. Laguntza-lerro honen onuradun izan daitezke 

deialdi honen xede diren landa-eremuetan kokatutako enpresak. 

Enpleguaren sorrera garbia. Laguntza horien onuradun izan ahalko dira mikroenpresak, 

enpresa txikiak eta ertainak, betiere nekazaritzakoak ez badira eta landa-eremuetan badaude. 

Nolanahi ere, kasu bakoitzean aplikatzekoa den hitzarmen kolektiboan xedatutako orduen % 

50eko enplegua izan beharko da, gutxienez. Era berean, laguntzak jaso ahalko dituzte enpresa-

izaera hartuko duten pertsona fisiko langabeek, baldin eta eremu horietan bizi badira eta 

beren autoenplegua sortuko duen nekazaritzakoa ez den proiektu bati ekiten badiote. 

Laguntzen onuradun izan ahalko dira nortasun juridikorik ez duten pertsona fisiko edo juridiko 

pribatuen taldeak, ondasun-erkidegoak edo, nortasun juridikorik eduki gabe ere, proiektuak 

eta jarduerak aurrera eraman ditzakeen unitate ekonomiko edo ondare bereizi mota oro. 

Haietan partaide diren pertsona fisiko edo juridiko pribatu guztiak joko dira onuraduntzat. 

BALDINTZAK: 

Laguntza jaso ahal izateko baldintza hauek ditu: 

• Mikroenpresak eta enpresa txiki eta ertainak eratu eta garatzea diru laguntza. G4,G5 

eta G6 landa eremuetan kokatutako enpresak izan behar da. 

• Enpleguaren sorrera garbia. G4, G5 eta G6 landa eremuetan kokatutako enpresak izan 

behar da, eta nekazaritzakoa izango ez den beren autoenplegua sortuko duen proiektu 

bati ekin behar da. 

 
 

DIRUZ LAGUNDU DAITEZKEEN JARDUERAK: 

1. Mikroenpresak eta enpresa txiki eta ertainak sortzeko eta/edo garatzeko edozein 

proiektu, eta enpresa-izaera hartuko duten pertsona fisikoek  garatutako jarduerak, 

nekazaritzako produktuak eta elikagaiak ekoiztera, eraldatzera eta merkaturatzera 

bideratutako inbertsioak salbuetsita, landa-eremuko garapen ekonomikoarekin lotuta 

daudenak. 

a. Industria-jarduerarekin lotuta dauden proiektuak: tailerrak, fabrikak, 

instalazioak eta lokalak hainbat helburutarako; besteak beste, makineria 

konpontzeko; honelako gauzak ekoizteko edota sortzeko: nekazaritzakoak ez 

diren materialak eta ondasunak, plastikoak, elektrizitatea, energia, gasa, 

baporea eta beroa, ur-horniketako enpresak, estolderia eta hondakin-

deuseztatzea, saneamendua eta beste; energia berriztagarriak eta horiekin 

zerikusia duten jarduerak. 

b. Honako hauekin lotutako proiektuak: turismoa, landetxeak eta nekazaritza-

turismoa, turismo-zerbitzuak ematea, dendak, jatetxeak, tokiko eskaintza eta 

elikadura. 

c. Zerbitzuen ezarpenarekin eta eskaintzarekin lotutako proiektuak: 

i. Zerbitzu tekniko hauek: arkitektura eta ingeniaritza, kontabilitatea, 

zerbitzuen kontu-ikuskaritza, garbiketa industriala, albaitaritza-

jarduerak. 

ii. Zerbitzuak sektore ekonomiko guztiei; besteak beste, nekazaritzari, 

basogintzari eta landa-biztanleei: cateringa, bide-segurtasuneko 

zerbitzuak, eremu babestuetarako zerbitzuak, segurtasun-zerbitzuak, 

lorezaintza-zerbitzuak eta parkeen kudeaketa. 

iii. Gizarte-zerbitzuak, hala nola umeak eta adinekoak zaintzeko, osasuna 

zaintzeko eta desgaitasunen bat duten pertsonak zaintzeko; eskola-

ustiategiak. 

iv.  Aisia-, jolas- eta kirol-jarduerekin lotutako zerbitzuak. 

d. Eskulangintza garatzeko eta eskulangileen jardueretarako proiektuak. 

e.  IKTekin eta merkataritza elektronikoarekin lotutako proiektuak. 

2. Enpleguaren sorrera garbiko proiektuak. 

a. Besteren konturako langileak kontratatzea, aurretik inoiz enplegurik izan ez 

dutenak edo aurretik zeukatena galdu dutenak. Nolanahi ere, kasu bakoitzean 

aplikatzekoa den hitzarmen kolektiboan xedatutako lanaldiaren % 50eko 

enplegua izan beharko da, gutxienez. Praktiketako kontratuak kanpo gelditzen 

dira. 

b. Jarduera independenteak sortzea; hau da, langile autonomoak jartzea edo 

gizarte-ekonomiako araubide juridikoaren pean dauden enpresak sartzea 

sustatzen dutenak. 

 

 
LAGUNTZAREN ZENBATEKOA: 

Mikroenpresak eta enpresa txiki eta ertainak eratu eta garatzea. Laguntzaren 
zenbatekoa, laguntzak araututako lortutako puntuazioaren arabera emango da.  
 

 
 
Enpleguaren sorrera garbia. Zenbateko finko bat izango da, eta behin baino ez da 
emango, sortutako lanpostu bakoitzeko, eta betiere kontratatutako lanaldiaren 

arabera. Nolanahi ere, kasu bakoitzean aplikatzekoa den hitzarmen kolektiboan 
xedatutako lanaldiaren % 50eko enplegua izan beharko da, gutxienez. Honako 
taula honen arabera emango da: 
 

 
 
 
AURKEZPEN EPEA 

Eskabideak aurkezteko epea 2022ko urtarrilaren 1ean hasiko da eta 20221eko otsailaren  

28an amaituko da. 


